Հ  Ա  Յ  Ա  Ս  Տ  Ա  Ն  Ի    Հ  Ա  Ն  Ր  Ա  Պ  Ե  Տ  ՈՒ  Թ  Յ  ՈՒ  Ն

Տ  Ա  Վ  ՈՒ  Շ  Ի    Մ  Ա  Ր  Զ

Ա  Ր  Ձ  Ա  Ն  Ա  Գ  Ր  ՈՒ  Թ  Յ  ՈՒ  Ն
ՄԱՐԶԽՈՐՀՐԴԻ  ՆԻՍՏԻ
12-ը  հունիսի  2012թ.
Ք. Իջևան
Օ Ր Ա Կ Ա Ր Գ
2012թ. հունիսի 12-ին ժ.1200-ին կայացած  մարզխորհրդի նիստի

1. Կրթության պետական տեսչության կողմից իրականացված ուսումնասիրության  արդյունքների քննարկում
Զեկ.` Ա.Փաշինյան 
– ՀՀ Տավուշի մարզպետարանի աշխատակազմի կրթության, մշակույթի և սպորտի վարչության պետ
2. Ավարտական և միասնական քննությունների ընթացքի մասին
Զեկ.` Ա.Փաշինյան 
– ՀՀ Տավուշի մարզպետարանի աշխատակազմի կրթության, մշակույթի և սպորտի վարչության պետ

3. ՀՀ Տավուշի մարզի համայնքների 2012թ. տեղական բյուջեների սեփական եկամուտների 5  ամիսների կատարողականի  մասին
Զեկ.` Ռ.Ներսեսյան 
–  ՀՀ Տավուշի մարզպետարանի աշխատակազմի ֆինանսական և    սոցիալ-տնտեսական զարգացման վարչության պետ

4. Տավուշի  մարզում  իրականացվող  գյուղատնտեսական  աշխատանքների  մասին
Զեկ.` Ռ.Մելիքջանյան 
– ՀՀ Տավուշի մարզպետարանի աշխատակազմի գյուղատնտեսության և բնապահպանության վարչության պետ
5. Ոռոգման  ջրամատակարարման  համակարգերի  գործունեության  մասին
Զեկ.` Մ.Ղալումյան

- ՀՀ Տավուշի մարզպետարանի աշխատակազմի քաղաքաշինության

վարչության գլխավոր մասնագետ

     6. Պատմամշակութային արժեքները պահպանելու և պատանիների ու երիտասարդների քաղաքացիական  և ռազմահայրենասիրական դաստիարակության գործընթացը  բարելավելու ուղղությամբ իրականացվող միջոցառումների մասին

Զեկ.` Ա.Փաշինյան 
– ՀՀ Տավուշի մարզպետարանի աշխատակազմի կրթության, մշակույթի և սպորտի վարչության պետ

7. Այլ հարցեր
Ա Ր Ձ Ա Ն Ա Գ Ր Ո Ւ Թ Յ Ո Ւ Ն   Թ Ի Վ    2
Մ Ա Ր Զ Խ Ո Ր Հ Ր Դ Ի   Ն Ի Ս Տ Ի

12.06.2012թ.









ք.Իջևան

Նիստը վարում էր ՀՀ Տավուշի մարզպետ Ա.Ղուլարյանը.

Մարզխորհրդի 63 անդամներից ներկա էին 59-ը:

Նիստին ներկա էին  ՀՀ Տավուշի մարզպետի տեղակալները, մարզպետարանի աշխատակազմի ղեկավարը, մարզպետարանի աշխատակազմի վարչությունների պետեր, բաժինների վարիչներ, մարզի հանրակրթական ուսումնական հաստատությունների տնօրեններ  և այլն:Նիստին հրավիրված էր ՀՀ տարածքային կառավարման նախարարության աշխատակից Խաչիկյանը:

1. ԿՐԹՈՒԹՅԱՆ ՊԵՏԱԿԱՆ ՏԵՍՉՈՒԹՅԱՆ ԿՈՂՄԻՑ ԻՐԱԿԱՆԱՑՎԱԾ ՈՒՍՈՒՄՆԱՍԻՐՈՒԹՅԱՆ ԱՐԴՅՈՒՆՔՆԵՐԻ ՔՆՆԱՐԿՈՒՄ

-------------------------------------------------------------------------------------------------------------------------------------------

/Զեկ.` Ա.Փաշինյան – ՀՀ Տավուշի մարզպետարանի աշխատակազմի կրթության,

մշակույթի և սպորտի վարչության պետ/


Զեկուցողը ներկայացրեց, որ ՀՀ  կրթության  պետական  տեսչության  կողմից  ս/թ  մարտի  19-ից  ապրիլի  5-ն  ընկած  ժամանակահատվածում   կատարված  ուսումնասիրությունների  արդյունքում  հայտնաբերված  թերությունները  վերացնելու  նպատակով  կրթության  տեսչության  կողմից  ուղարկված  տեղեկանքը  քննարկվել  է  կրթության,  մշակույթի  և  սպորտի  վարչությունում,  մարզպետի  մոտ  հրավիրված  խորհրդակցությունում  և  մարզխորհրդի  նիստում:  
03.05.2012թ.  մարզպետի  թիվ  42-Ա  որոշմամբ  Տավուշի  մարզի  հանրակրթական  դպրոցների  կանոնադրություններում  կատարվել  են  համապատասխան փոփոխություններ  և  ներկայացվել  իրավաբանական  անձանց  գրանցման  պետական  ռեգիստրի  գործակալության  տարածքային  բաժիններ:  Տրվել  է  հանձնարարական  մարզի  հանրակրթական  բոլոր  դպրոցների  տնօրեններին`  ուսումնական  պլանների,  առարկայական  ծրագրերի  կատարման  ուղղությամբ  ցուցաբերել  անհրաժեշտ  հետևողականություն`  թերությունները, բացթողումները  վերացնելու  և  բացառելու  համար:
Հանձնարարվեց.
Կրթության, մշակույթի և սպորտի վարչության պետ Ա.Փաշինյանին.
· Ուշադրության  կենտրոնում  պահել  ուսուցիչների  աշխատանքի  ընդունման  գործընթացի սահմանված  կարգին  համապատասխանության  հարցը,  ուսուցչի  թափուր  տեղի  մրցույթի  կազմակերպմանն  ուղղված  գործողությունները
· ապահովել ուսումնական  հաստատություններում  մանկավարժական  և  ծնողական  խորհուրդների  ձևավորման  գործընթացի  վերաբերյալ  փաստաթղթային  անհրաժեշտ  հիմքերի  առկայությունը`  սահմանված  կարգին  համապատասխան
· շարունակել  իրականացնել  հետևողական  աշխատանք  դպրոցական  տարիքի  երեխաների  հաշվառումն  և  ընդգրկումն  ուսումնական  հաստատություններում  ապահովելու  ուղղությամբ`   համագործակցելով  տեղական  ինքնակառավարման  մարմինների  և  համապատասխան  կառույցների  հետ  միասին
· ապահովել  կրթության  առանձնահատուկ  պայմանների  կարիք  ունեցող  երեխաների  վկայագրման  գործընթացը  և  առանց  ծնողական  խնամքի  մնացած  երեխաների  կենտրոնացված  հաշվառման  կարգի  պահանջների  կատարումը:
2. ԱՎԱՐՏԱԿԱՆ ԵՎ ՄԻԱՍՆԱԿԱՆ ՔՆՆՈՒԹՅՈՒՆՆԵՐԻ ԸՆԹԱՑՔԻ ՄԱՍԻՆ
-------------------------------------------------------------------------------------------------------------------------------------------

/Զեկ.` Ա.Փաշինյան – ՀՀ Տավուշի մարզպետարանի աշխատակազմի կրթության,

մշակույթի և սպորտի վարչության պետ/


Զեկուցողը նշեց, որ 2011-2012  ուստարում  մարզի  շրջանավարտների  թիվը  կազմում  է  1353  աշակերտ:  Միասնական  քննության  հայտ  է ներկայացրել  720  աշակերտ:  Ս/թ  հունիսի  1-ից  Իջևանի  թիվ  1  և  Իջևանի  թիվ  4  դպրոցներում  սկսվել  են  միասնական  քննություններ: 

Հայոց  լեզու  առարկայից    հայտագրվել  է  531, մաթեմատիկայից 319, ռուսաց լեզվից                       115, հայոց  պատմությունից 192, անգլերենից 277, ֆրանսերենից 61, գերմաներենից 36, քիմիայից 71, ֆիզիկայից  139, կենսաբանությունից 102, աշխարհագրությունից 45 և ընդհանուր  պատմությունից
   23 աշակերտ:
Ավարտվել  և  ամփոփվել  են  չորս  առարկաներից /աշխարհագրություն,  կենսաբանություն,  ընդհանուր  պատմություն,  հայոց  լեզու  և  հայ  գրականություն/  միասնական  քննությունները:   Քննություններն  անցնում  են  կազմակերպված,  սահմանված  կարգին  համապատասխան,  քննությունների  անցկացման  համար  անհրաժեշտ  տեխնիկական  բոլոր  խնդիրները  լուծված  են:  Մյուս  շրջանավարտները,  թվով  633  աշակերտ,  ավարտական  քննությունները  հանձնում  են  դպրոցում:  Ի  տարբերություն  նախորդ  տարիների`  ս/թ  հուլիսի  1-ից  մրցույթից  դուրս  մնացած  դիմորդները կարող  են  նոր  հայտով  մասնակցել  թափուր  տեղերի  մրցույթին:

3. ՀՀ ՏԱՎՈՒՇԻ ՄԱՐԶԻ ՀԱՄԱՅՆՔՆԵՐԻ 2012Թ. ՏԵՂԱԿԱՆ ԲՅՈՒՋԵՆԵՐԻ ՍԵՓԱԿԱՆ ԵԿԱՄՈՒՏՆԵՐԻ 5 ԱՄԻՍՆԵՐԻ ԿԱՏԱՐՈՂԱԿԱՆԻ ՄԱՍԻՆ
-------------------------------------------------------------------------------------------------------------------------------------------

/Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և 

սոցիալ-տնտեսական զարգացման վարչության պետ/
Զեկուցողը նշեց, որ մարզի 62 համայնքների 2012 թ. տեղական բյուջեների տարեկան եկամուտների ընդհանուր գումարը նախատեսվել է 2 087.2 մլն. դրամ, այդ թվում սեփական եկամուտները նախատեսվել են 537.6 մլն. դրամ, որը կազմում է ընդհանուր գումարի 25.7 %-ը, իսկ ՀՀ պետական բյուջեից պաշտոնական դրամաշնորհներ նախատեսվել է հատկացնել 1549.5 մլն. դրամ, որից  դոտացիան կազմում է 1523.5 մլն. դրամ,որը կազմում է նախատեսված եկամուտների հանրագումարի 74.3 %-ը:
2012 թվականի հունիսի 1-ի դրությամբ մարզի համայնքների եկամուտների  փաստացի մուտքը կազմել է 814.0 մլն. դրամ, որը հինգ ամսվա նախատեսված եկամուտների 92.5 %-ն  է, իսկ սեփական եկամուտների հավաքագրումը կազմել է 164.8 մլն. դրամ, կամ կատարվել է նախատեսվածի  71.6 %-ը:
Սեփական եկամուտների թերհավաքագրված գումարը կազմում է 65.3 մլն. դրամ, այդ թվում հողի հարկի գծով թերհավաքագրումը կազմել է 41.5 մլն. դրամ, գույքի վարձակալությունից եկամուտների մասով` 10.3 մլն. դրամ, այլ եկամուտների մասով` 7.5 մլն. դրամ, պետական տուրքերի մասով՝ 2.2 մլն. դրամ, տեղական տուրքերի մասով՝ 1.9 մլն. դրամ, գույքահարկի մասով՝  1.8 մլն. դրամ:
Հինգ ամսվա կտրվածքով սեփական եկամուտների (հողի հարկ, գույքահարկ, տեղական տուրքեր, պետական տուրքեր, գույքի վարձակալությունից եկամուտներ)  մինչև 80.0 % կատարողական ունեն թվով 46 համայնքներ (կցվում է տեղեկանքը): Սեփական եկամուտների ամենացածր կատարողական ունեցող համայնքներից են` Չորաթան (9,9%), Զորական (22,0%), Արծվաբերդ (25.3%), Նորաշեն (25.4%), Պտղավան (25.7%), Վարագավան (25.8%), Խաշթառակ (27.8%), Վ. Ծաղկավան (29.4%): 
Մարզի համայնքների հինգ ամսվա սեփական եկամուտները 2011 թ. նույն ժամանակահատվածի համեմատությամբ ավել է հավաքագրվել 5.7 մլն. դրամով, բացառությամբ հողի հարկի, որի մասով պակաս է հավաքագրվել 14.3 մլն. դրամով: 
ՀՀ Տավուշի մարզպետի 08.12.2011 թ. թիվ 01/09.1/5257-11 գրությամբ համայնքների ղեկավարներին տեղյակ է պահվել այն մասին, որ «Ներքին աուդիտի մասին» Հայաստանի Հանրապետության օրենքի 10-րդ հոդվածի 4-րդ կետի համաձայն` կազմակերպության ներքին աուդիտի տարեկան ծրագրերը և դրանց փոփոխությունները հաստատվում են ներքին աուդիտի ստորաբաժանման ղեկավարի կողմից և վավերացվում համապատասխան կազմակերպության ղեկավարի ստորագրությամբ` առանց ՀՀ ֆինանսների նախարարության հետ համաձայնեցման, իսկ 7-րդ կետի համաձայն՝ կազմակերպության  ներքին աուդիտի ռազմավարական և տարեկան ծրագրերը հաստատվում են մինչև տվյալ տարվա հունվարի 1-ը: Անհրաժեշտ է որպեսզի համայնքների ղեկավարներն աշխատակազմերում և ենթակա կազմակերպություններում ներքին աուդիտն իրականացնեն  «Ներքին աուդիտի մասին» ՀՀ օրենքով սահմանված կարգով: 

2012 թ. հունիսի 12-ի դրությամբ մարզի համայնքներն ամբողջությամբ վճարել են համայնքների աշխատակազմերի և ենթակա հիմնարկների աշխատավարձերը: Նախորդ տարիներից կուտակված աշխատավարձի և սոց վճարի պարտք ունի միայն Բերքաբեր համայնքը, որն առաջացել է մինչև 2002 թ.: Պարտքի ընդհանուր գումարը կազմում է 3307.8 հազար դրամ, որն ընդգրկվել է 3-րդ հրատապ ծրագրում:

Ավարտելով իր զեկույցը Ռ.Ներսեսյանը նշեց, որ ՀՀ Տավուշի մարզպետարանը պատրաստ է մարզի համայնքներին ցուցաբերելու մեթոդական և խորհրդատվական օգնություն: 
ՀՀ Տավուշի մարզի համայնքների 2012 թվականի տեղական բյուջեների սեփական եկամուտների հինգ ամիսների կատարողականների մասին զեկույցն ընդունվեց ի գիտություն:
Առաջարկվեց.

Մարզի  համայնքների ղեկավարներին`

· Ձեռնարկել միջոցառումներ 2012 թվականի տեղական բյուջեներով նախատեսված սեփական եկամուտները եռամսյակային համամասնություններով սահմանված չափաքանակներին համապատասխան հավաքագրելու ուղղությամբ:
· Հետևողական աշխատանքներ տանել համայնքների միությունների հետ «Գույքահարկի եվ հողի հարկի գծով առաջացած ապառքների մասին» ՀՀ օրենքով նախատեսված փոփոխությունները իրականացնելու համար:
· 2013 թվականի դոտացիաների գումարների հաշվարկներում օգտագործվող հողի հարկի և գույքահարկի 2011 թվականի հաշվարկային ցուցանիշների տրամադրման վերաբերյալ հավելվածները մինչև սույն թվականի հունիսի 20-ը ներկայացնել մարզպետարան: 
· Սեփական եկամուտների մինչև 50 % կատարողական ունեցող համայնքների ղեկավարներին առաջարկել կտրուկ միջոցներ ձեռնարկել տեղական բյուջեներով նախատեսված սեփական եկամուտների հավաքագրումն ապահովելու ուղղությամբ:
4. ՏԱՎՈՒՇԻ ՄԱՐԶՈՒՄ ԻՐԱԿԱՆԱՑՎՈՂ ԳՅՈՒՂԱՏՆՏԵՍԱԿԱՆ 

ԱՇԽԱՏԱՆՔՆԵՐԻ ՄԱՍԻՆ

-------------------------------------------------------------------------------------------------------------------------------------------

/Զեկ.` Ռ.Մելիքջանյան – ՀՀ Տավուշի մարզպետարանի աշխատակազմի 
գյուղատնտեսության և բնապահպանության վարչության պետ/
Զեկուցողը ներկայացրեց, որ 2012թ. մարզի համայնքներում ցանքատարածությունները նախորդ տարվա 14250 հա-ի դիմաց առ 01.06.2012թ. կազմում է  15010 հա / + 760 հա/: Գարնանացանի աշխատանքներն ընթացքի մեջ են: Հայաստանի Հանրապետության Կառավարության որոշմամբ ,,ՀՀ հողօգտագործողներին մատչելի գներով դիզելային վառելիքի ձեռքբերման նպատակով պետական աջակցության ծրագրի,, շրջանակներում 2012թ. մարզին տրամադրվել է 1053900 լիտր /900 տոննա / դիզելային վառելիք, 1 լ-ի գինը՝ 350 դրամ:  Վճարվել է 174209522 դրամ՝ 497741լիտրի համար /կցվում է տեղեկատվությունը/:
Մարզի  տարածքում  <<Գյուղական  տարածքների  տնտեսական  զարգացման  ԾՎԿ>>  շրջանակներում  նախատեսվում  է  2012-2014թթ.  հիմնել  100   հա  պտղատու  այգի  /դեղձ,  ընկույզ,  նուռ,  պիստակ,  նեկտարիտին/,որից 50 հա-ը՝ 2012թ.:  
ՀՀ  կառավարության  աջակցությամբ  <<Օրգանիկ  այգիների ստեղծման  ծրագրով>>,  <<Թամարա  Ֆրութ>>  ՓԲԸ-ի  կողմից  եռակողմ  պայմանագրով  /որպես  կողմեր հանդես  են  գալիս  ֆերմերը, <<Թամարա  Ֆրութ>>  ՓԲԸ-ն,  ՀՀ  կառավարությունը՝  ի  դեմս  ՀՀ  գյուղնախարարության/  2009թ.  մարզում  իրականացվում  է  մոշի,  մոռի,  հաղարջի  այգիների  հիմնում:  Հիմնվել  է  15 հա  այգի: 

2010 թվականից  որոշակի  աշխատանքներ  են  տարվում սերմնաբուծության և  սերմարտադրության  զարգացման  ուղղությամբ:
 Խաղողի և պտղատու այգիներում կատարվում են համապատասխան բուժման և ոռոգման աշխատանքները,հիվանդություններ չեն արձանագրվել:Տարին բարենպաստ է նախորդ տարվա համեմատ կրկնակի սալոր, դեղձ, խնձոր, բալ, հատապտուղ ստանալու համար:Բավարար է վիճակը նաև խաղողի համար:
Այս տարի ևս գյուղացիական տնտեսություններին որոշակի վնաս պատճառեցին կարկտահարություններն ու հորդառատ անձրևներից առաջացած հեղեղաջրերը /մայիսի 11,12,26,28,29,30/: Թեղուտ, Հաղարծին, Արծվաբերդ, Նորաշեն, Չինարի, Տավուշ,  Ոսկեպար, Բարեկամավան, Դեբեդավան համայնքների 1192 հա ցանքատարածություններին, բազմամյա տնկարկներին, խոտհարքներին հասցված վնասը կազմեց շուրջ 138 մլն. դրամ: Վնասների մասին մարզային հանձնաժողովի կազմած ամփոփ ակտը ներկայացվել է ՀՀ գյուղնախարարություն:  
Հանձնարարվեց.
ՀՀ Տավուշի մարզպետարանի աշխատակազմի 

գյուղատնտեսության և բնապահպանության վարչության պետ – Ռ. Մելիքջանյանին

· Միջոցներ ձեռնարկել հարևան մարզերից հացահատիկահավաք կոմբայներ ներկրելու և հացահատիկի բերքահավաքը կազմակերպված անցկացնելու ուղղությամբ,
· Նկատի ունենալով, որ գյուղամերձ տարածքներում խոտը սակավ է, միջոցներ ձեռնարկել արոտամասերի և անտառային բացատների խոտը պահպանելու և խոտի կուտակման աշխատանքները կազմակերպելու ուղղությամբ,
· Առաջարկություն ներկայացնել գյուղնախարարությանը, մթերող կազմակերպությունների հետ փոխհամագործակցություն ցուցաբերելու, մարզում գյուղմթերքների մթերումն ողջամիտ ժամկետներում իրականացնելու համար,

· Խնդրել ՀՀ կառավարությանը, գյուղացիական տնտեսություններին երաշտի պատճառով հասցված վնասը նկատի ունենալով, հնարավորության սահմաններում վերացնելու գյուղացիական տնտեսությունների պայմանագրային պարտավորությունները:

5. ՏԱՎՈՒՇԻ ՄԱՐԶԻ ՈՌՈԳԵԼԻ ՀՈՂԱՏԱՐԱԾՔՆԵՐԻ ԵՎ ՈՌՈԳՄԱՆ ՋՐԱՄԱՏԱԿԱՐԱՐՄԱՆ ՀԱՄԱԿԱՐԳԵՐԻ, ԿԱՏԱՐՎԱԾ ԱՇԽԱՏԱՆՔՆԵՐԻ ՈՒ ՀԻՄՆԱԽՆԴԻՐՆԵՐԻ ՄԱՍԻՆ

-------------------------------------------------------------------------------------------------------------------------------------------

/Զեկ.` Մ.Ղալումյան – ՀՀ Տավուշի մարզպետարանի աշխատակազմի 
քաղաքաշինության վարչության գկխավոր մասնագետ/
Զեկուցողը ներկայացրեց, որ Տավուշի մարզում ոռոգելի կադաստրային հողատարածքները նախկինում կազմել են 18300 հա, որից` Իջևան – 5500 հա, Նոյեմբերյան – 7800 հա, Բերդ – 5000 հա: Վերջին տարիներին ոռոգման համակարգերում իրականացված վերականգնողական աշխատանքների շնորհիվ այժմ հնարավոր է ոռոգել մոտ 8000 հա հողատարածք /Իջևան – 1500 հա, Նոյեմբերյան – 4300 հա, Բերդ – 2200 հա/:
Մարզի ոռոգման-ջրամատակարարման համակարգերը սպասարկում են “Աղստև-Դեբեդ” Ջրառ ՓԲԸ-ն, “Իջևան”, “Նոյեմբերյան”, “Ուտիք” ջրօգտագործողների ընկերությունները /ՋՕԸ/, որոնցում ընդգրկված են 42 համայնքներ:
Շարունակվում է Այգեհովիտի ոռոգման համակարգի կառուցման 2-րդ փուլի աշխատանքները, մնում է մոնտաժելու 50 գծմ խողովակ:

Ասյօրվա դրությամբ ոռոգվել է մոտ 2500 հա հողատարածք, որի համար ծախսվել է մոտ 2.2 մլն խմ ջուր, հավաքագրվել է 2.5 մլն դրամ:

Հանձնարարվեց.
ՀՀ Տավուշի մարզպետարանի աշխատակազմի 

քաղաքաշինության վարչության գլխավոր մասնագետ  –  Մ. Ղալումյանին
· Մշտական հսկողության տակ պահել ոռոգման ջրի մատակարարման ծառայությունների դիմաց վարձավճարների գանձման ցուցանիշները և ամենամսյա տեղեկատվություն ներկայացնել մարզպետին,

· Հսկողություն սահմանել մարզում իրականացվող ջրաշինական աշխատանքների որակի նկատմամբ,

· ՋՕԸ-ի հետ համագործակցված աշխատանք տանել գյուղացիական տնտեսություններին անհրաժեշտ քանակի  ոռոգման ջուր մատակարարելու համար:

